
(NODER: MAE'R COFNODION HYN YN AMODOL AR GAEL EU CADARNHAU GAN Y
PWYLLGOR YN El GYFARFOD NESAF)

Yn bresennol: Y Cynghorydd A.P. Cooper (Cadeirydd)

Y Cynghorwyr: A. Davies, D.B. Davies, J.A. Davies, |.J. Jackson (Is-gadeirydd),
A.D.T. Speake, S.E. Thomas, W.G. Thomas, D.E. Williams

Y Cynghorydd S.M. Allen - Yn dirprwyo ar ran y Cynghorydd A. James
Y Cynghorydd D.J.R. Bartlett — Yn dirprwyo ar ran y Cynghorydd K.P. Thomas

Hefyd yn bresennol:

Y Cynghorydd H.A.L. Evans - Yr Aelod o'r Bwrdd Gweithredol dros y Gwasanaethau
Technegol

Y Cynghorydd T.J. Jones — Yr Aelod o'r Bwrdd Gweithredol dros Ddiogelu'r Cyhoedd a'r
Amgylchedd

Y Cynghorydd P.A. Palmer - Yr Aelod o’'r Bwrdd Gweithredol dros Gwsmeriaid a Pholisi,
Cyswllt &'r Heddlu, Diogelwch Cymunedol, Cyfiawnder Cymdeithasol / Troseddau ac
Anhrefn

Yn bresennol fel sylwedydd: Y Cynghorydd J.D. James
Roedd y swyddogion canlynol yn gwasanaethu yn y cyfarfod:

Mr. J. Morgan - Cyfarwyddwr y Gwasanaethau Cymunedol

Mr. E. Bowen — Cyfarwyddwr Dros Dro yr Amgylchedd

Mr. S. Pilliner - Y Pennaeth Trafnidiaeth a Pheirianneg

Mr. R. Staines - Y Pennaeth Tai a Diogelu'r Cyhoedd

Mr. K. Barlow - Uwch-reolwr - Anghenion Cymhleth a Phontio (ar gyfer Eitemau 4 a 5)
Mr. R. Edmunds - Rheolwr y Gwasanaethau Safonau Masnach

Ms. J. Edwards - Pen-swyddog Busnes a Datblygu

Ms. R. James - Cyfrifydd y Griwp

Mr. S. Moncur — Cyfarwyddwr Cynorthwyol (Sicrwydd, Diogelwch a Gwella), Bwrdd lechyd
Prifysgol Hywel Dda (ar gyfer Eitemau 4 a 5)

Ms. K. Thomas - Y Rheolwr Diogelwch Cymunedol

Mr. M. Hughes — Ymgynghorydd Cynorthwyol

Y Man Cynnal: Siambr Heol Spilman, Caerfyrddin (10:00am — 12:25am)

1. YMDDIHEURIADAU AM ABSENOLDEB
Derbyniwyd ymddiheuriadau am absenoldeb gan y Cynghorwyr A. James, W. J.

Lemon, K.P. Thomas, L.M. Stephens (Yr Aelod or Bwrdd Gweithredol dros
Adnoddau Dynol, Effeithlonrwydd a Chydweithio) ac E. Dole (Yr Arweinydd).

2. DATGAN BUDDIANNAU PERSONOL

Ni chafwyd dim datganiadau o fuddiant personol.
3. DATGAN CHWIP WAHARDDEDIG

Ni chafwyd dim datganiadau ynghylch chwipiaid y pleidiau.

4. ADRODDIAD Y BWRDD CYNLLUNIO RHANBARTHOL AM Y STRATEGAETH
YNGHYLCH CAMDDEFNYDDIO CYFFURIAU AC ALCOHOL A'l DDATBLYGIAD
2014/15

Estynnodd y Cadeirydd groeso ir cyfarfod i Mr. S. Moncur (Cyfarwyddwr
Cynorthwyol - Sicrwydd, Diogelwch a Gwella).

Rhoddodd y Pwyllgor ystyriaeth i adroddiad y Bwrdd Cynllunio Rhanbarthol am
2014/15 a fwriai olwg gyffredinol ar y prif bethau roedd wedi eu cyflawni a'u
datblygu o ran rhoi'r strategaeth camddefnyddio cyffuriau ac alcohol ar waith.
Roedd yr adroddiad yn cwmpasu ystod o feysydd, gan gynnwys y wybodaeth
ddiweddaraf ynghylch newidiadau diweddar it trefniadau comisiynu ac i'r
ddarpariaeth gwasanaethau camddefnyddio sylweddau. Hefyd roedd yr adroddiad
yn amlinellu'r hyn roedd y Bwrdd wedi'i gyflawni ac effaith hynny yn ystod y
fliwyddyn, ei berfformiad a threfniadau monitro deilliannau yn ogystal a
blaenoriaethau ar gyfer 2015/16. Trafodwyd y materion canlynol wrth ystyried yr
adroddiad:

Gofynnwyd a oedd Strategaeth y Bwrdd Cynllunio Rhanbarthol ar gyfer Mynd i'r
Afael & Chamddefnyddio Cyffuriau ac Alcohol y cyfeiriwyd ati yn Atodiad 1, yn
ddogfen actif ar hyn o bryd, ac, os felly, a oedd data ar gael i roi darlun cliriach o'r
gwaith oedd yn cael ei wneud ym mhob maes blaenoriaeth. Cadarnhaodd y
Cyfarwyddwr Cynorthwyol (Sicrwydd, Diogelwch a Gwella) fod yr olwg gyffredinol
hon yn deillio o'r strategaeth gyfredol a oedd yn para tan 2015, tra bo strategaeth
arall ar waith ar hyn o bryd. Hefyd roedd y Meysydd Blaenoriaeth yn ‘is-grwpiau’ o'r
prif Fwrdd Cynllunio Rhanbarthol a gyflawnodd y gwaith o weithredu'r strategaeth.
Roedd y wybodaeth wedi'i chynnwys fel golwg gyffredinol ac nid er mwyn rhoi
manylion penodol. Fodd bynnag gellid rhoi rhagor o fanylion i aelodau'r Pwyligor.

Cyfeiriwyd at Blant sy'n Derbyn Gofal a gofynnwyd a oedd y plant hyn mewn gofal
oherwydd eu bod yn camddefnyddio sylweddau neu oherwydd eu bod wedi'u tynnu
oddi ar rieni nad oeddent yn ffit i ofalu amdanynt o achos problemau
camddefnyddio sylweddau. Mynegwyd pryder bod plant yn cael eu magu mewn
amgylcheddau lle roedd camddefnyddio sylweddau yn 'normal’ ac yn y pen draw, yr
Awdurdod oedd yn gorfod talu yn sgil y broblem hon. Croesawyd sylwadau'r
Pwyllgor gan Gyfarwyddwr y Gwasanaethau Cymunedol, gan eu bod yn tynnu sylw
at y modd roedd camddefnyddio sylweddau yn rhoi bod i gost gudd go iawn i
wasanaethau eraill. Cyfeiriodd y Cyfarwyddwr Cynorthwyol (Sicrwydd, Diogelwch a
Gwella) at y gwasanaeth Plant a Phobl Ifanc a oedd wedi'i gyflwyno yn 2013 ac a
gai ei hwyluso gan Drugaid. Roedd hyn wedi datrys y diffyg blaenorol o ran
gwasanaethau i blant a phobl ifanc, nad oeddent wedi cael eu cydgysylltu'n dda yn

y gorffennol. Bellach roedd y Gwasanaeth Prawf a'r Heddlu yn cyfrannu at
gomisiynu gwasanaethau ar y cyd a oedd yn galluogi buddsoddi cyson ar draws y
gwasanaeth. Hefyd dywedodd yr Uwch-reolwr (Anghenion Cymhleth a Phontio)
wrth y Pwyllgor fod gweithwyr cymdeithasol arbenigol yn Sir Gaerfyrddin a oedd yn
gallu ymyrryd mewn achosion o'r fath a gweithio ochr yn ochr &r Gwasanaeth
Integredig Cymorth i Deuluoedd er mwyn helpu teuluoedd sy'n wynebu problemau o
achos camddefnyddio sylweddau.

O ran yr achosion lle roedd Naloxone wedi cael ei weinyddu, gofynnwyd a oeddent
yn sgil gorddosio bwriadol neu ddamweiniol. Dywedodd y Cyfarwyddwr
Cynorthwyol (Sicrwydd, Diogelwch a Gwella) fod y Naloxone wedi'i weinyddu ar
gyfer ymdrin ag achosion o orddosio damweiniol.

Gofynnwyd cwestiwn ynghylich vy ffigyrau am ddefnyddio cyffuriau a amlinellwyd yn
yr adroddiad ac a oedd swyddogion yn hyderus bod y rhain yn iawn, gan eu bod fel
petaent yn eithaf bach ac yn groes i brofiadau llawer o aelodau lleol yn nhrefi'r sir.
Cadarnhaodd y Cyfarwyddwr Cynorthwyol (Sicrwydd, Diogelwch a Gwella) mai
ffigyrau amlasiantaeth oedd y rhain ar gyfer yr unigolion hynny oedd wedi cael eu
cyfeirio at wasanaethau penodol neu'r sawl oedd wedi dod i gysylltiad a'r
gwasanaethau drwy gyfryngau eraill (e.e. drwy'r Heddlu). Fodd bynnag fe wnaeth
gydnabod nad oedd y ffigyrau hyn yn rhoi darlun cywir o'r bobl & phroblemau
cysylltiedig a chyffuriau. Er bod prosesau datgelu a thechnoleg yn gwella, yn aml ni
fyddai unigolion yn cydnabod eu cyflwr go iawn na'r amrywiaeth o sylweddau
roeddent wedi eu cymryd o bosibl. Hefyd dywedodd fod hyn yn tynnu sylw at yr
effaith y gallai un unigolyn neu deulu ei chael ar ei gymuned, er fe bwysleisiodd mai
camddefnyddio alcohol oedd y broblem fwyaf yn y sir o hyd, yn hytrach na
chamddefnyddio cyffuriau.

Awgrymwyd nad oedd yr adroddiad yn cynnig unrhyw olau ar ddiwedd y twnnel, a
chyhyd & bo Llywodraeth Cymru'n dal i ddisgwyl i awdurdodau lleol ymdrin a
chamddefnyddio sylweddau, na fyddai'r broblem hon yn gwella. Cynigiwyd mai'r
ateb fyddai sefydlu gwasanaeth trin cenedlaethol i ysgafnhau'r baich ar y
gwasanaeth iechyd, lleihau ymosodiadau ar staff, a sicrhau bod Llywodraeth
Cymru'n talu am wasanaethau o'r fath. Awgrymodd y Cyfarwyddwr Cynorthwyol
(Sicrwydd, Diogelwch a Gwella), er nad oedd yr adroddiad yn nacau'r problemau
difrifol oedd yn dal i fodoli, ei fod yn dangos cynnydd o ran ceisio mynd i'r afael a
phroblemau camddefnyddio sylweddau yn y sir. Atgoffwyd y Pwyllgor fod pob
cleient yn wahanol ac y byddent fel unigolion yn ymateb mewn ffyrdd gwahanol i
ymagweddau gwahanol (e.e. efallai byddai rhai'n fwy parod i ymateb i'r bygythiad o
gael eu herlyn nag eraill). O ganlyniad, nid oedd yn debygol y byddai ymagwedd 'un
ateb sy’n addas i bawb’ yn gweithio. Yn ddaearyddol, byddai cael un gwasanaeth o
anfantais i lawer o gleientiaid gwledig, sef mater roedd y Bwrdd Cynllunio
Rhanbarthol yn ceisio mynd i'r afael ag ef gan ei fod wedi prynu cerbyd newydd yn
ddiweddar i ddarparu gwasanaethau cyffuriau i ardaloedd mwyaf gwledig ei
ranbarth.

Awgrymwyd bod angen it Heddlu fod yn fwy blaenweithgar o ran rhoi sylw i
adroddiadau ynghylch gweithgareddau amheus. Dywedodd y Rheolwr Diogelwch
Cymunedol pe bai gan aelodau etholedig bryderon, y dylid cyfeirio'r rhain at eu

Timau Plismona Bro perthnasol. Petai aelodau'n teimlo nad oedd swyddogion lleol
yr heddlu yn ymdrin &'r problemau, dylid cyfeirio pryderon ati hi i'w trafod ag uwch-
gydweithwyr yr Heddlu.

Ceisiwyd eglurhad ynghylch sut roedd y ddarpariaeth Cyfnewid Nodwyddau
Symudol mewn ardaloedd gwledig yn gweithio ac yn cael cyhoeddusrwydd, ynghyd
ag a oedd dosbarthu rhagor o nodwyddau yn gwaethygu'r broblem. Dywedodd y
Cyfarwyddwyr Cynorthwyol (Sicrwydd, Diogelwch a Gwella) wrth y Pwyligor bod
cyswllt rhwng y cerbyd newydd &'r gwasanaeth presennol ac nad oedd yn
wasanaeth newydd ar wahan. Roedd y cerbyd yn galluogit Bwrdd i ddosbarthu'n
flaenweithredol mewn meysydd o angen penodol ac i ddarparu'r gwasanaethau
perthnasol. Rhoddodd gadarnhad i'r Pwyllgor bod y staff yn cymryd pob cyfle i
ymgysylltu ag unigolion a'u cyfeirio at wahanol wasanaethau. Nid oedd nodwyddau
newydd yn cael eu dosbarthu heb siarad yn gyntaf a&'r unigolyn am ei anghenion.
Cytunodd i ddosbarthu rhagor o wybodaeth am y cerbyd newydd i'r Pwyligor.

PENDERFYNWYD derbyn yr adroddiad.

5. MONITRO CYNLLUN GWEITHREDU GRWP GORCHWYL A GORFFEN
PWYLLGOR CRAFFU - DIOGELU'R CYHOEDD A'R AMGYLCHEDD -
ADOLYGU GWASANAETHAU TRIN CAMDDEFNYDDIO SYLWEDDAU

Rhoddodd y Pwyllgor ystyriaeth i adroddiad monitro cynllun gweithredu a amlinellai
weithrediad argymhellion ei Grwp Gorchwyl a Gorffen a oedd wedi adolygu'r
Gwasanaethau Trin Camddefnyddio Sylweddau yn 2013/14. Trafodwyd y materion
canlynol wrth ystyried y Cynllun Gweithredu:

Cyfeiriwyd at yr anghysondeb mewn perthynas a'r gwaith atal a gai ei wneud mewn
ysgolion, a ymwnai ag aelodau'r grwp ar y pryd (Argymhelliad 2). Ceisiwyd eglurhad
ynghylch pa waith oedd yn barhaus ac a oedd dyddiad targed ar gyfer cwblhau'r
argymhelliad hwn. Atgoffwyd y Rheolwr Diogelwch Cymunedol bod yr anghysondeb
mewn perthynas a'r amser roedd yr ysgolion eu hunain yn ei neilltuo i'r broblem, yn
hytrach na'r rhaglenni atal oedd yn cael eu darparu mewn ysgolion gan Adran
Addysg a Gwasanaethau Plant yr Awdurdod Addysg a chan yr Heddlu.
Ychwanegodd fod Gwasanaeth Pobl Ifanc 'Drugaid’, a gomisiynwyd yn 2013, yn
ategu'r ddarpariaeth hon ac yn darparu gweithdai ychwanegol ar sail angen a
glustnodwyd. Ychwanegodd y Cyfarwyddwr Cynorthwyol (Sicrwydd, Diogelwch a
Gwella), er bod cysondeb o ran y gwasanaethau a gai eu darparu mewn ysgolion, y
byddai'r mater hwn yn un parhaus ac y byddai rhaglenni'n cael eu haddasu i ymdrin
a phroblemau mewn ardaloedd penodol o achos natur newidiol y byd cyffuriau.
Hefyd bu i'r Uwch-swyddog (Anghenion Cymhleth a Phontio) atgoffa'r Pwyllgor bod
darpariaeth chweched dosbarth ar gael yng Ngholeg Sir Gar i ddarparu ar gyfer
oedolion iau yn y lleoliadau addysg hyn.

Awgrymwyd mai cymysg oedd y negeseuon a gai eu rhoi i ddisgyblion ysgol
ynghylch alcohol gan eu bod yn gweld ymddygiad normal eu rhieni o yfed gartref,
ac eto yn yr ysgol roeddent yn cael eu rhybuddio rhag peryglon goryfed. Ceisiwyd
eglurhad ynghylch sut roedd y neges hon yn cael ei marchnata. Awgrymodd y

Cyfarwyddwr Cynorthwyol (Sicrwydd, Diogelwch a Gwella) nad oedd pob disgybl yn
ystyried ymddygiad eu rheini yn normal, a thrwy ymgynghori & phobl ifanc canfuwyd
bod gan lawer ohonynt farn gref am yfed alcohol a bod ymddygiad meddwol eu
rhieni’n achos embaras iddynt. Roedd y Bwrdd yn dal i gefnogi cyflwyno prisiau
isafswm ar gyfer alcohol a pharhau i lobio Llywodraeth Cymru ynghylch y mater
hwn.

Cyfeiriwyd at yr argymhelliad fod yr Aelodau o'r Bwrdd Gweithredol yn ymweld a
darparwyr gwasanaeth trin ac yn adrodd yn ol i'r Pwyllgor yn rheolaidd. Dywedwyd
nad oedd adroddiad wedi dod i law hyd yn hyn, a gofynnwyd am i adroddiadau am
ymweliadau'r dyfodol gael eu rhoi i'r Pwylilgor yn fwy rheolaidd. Bu i'r Aelod o'r
Bwrdd Gweithredol (Diogelwch Cymunedol, Cyfiawnder Cymdeithasol / Troseddau
ac Anhrefn) gydnabod cais y Pwyllgor a rhoi sicrwydd i'r Aelodau bod ymweliadau
wedi cael eu gwneud ag amrywiaeth o leoliadau yn ystod y flwyddyn ddiwethaf.
Fodd bynnag, roedd oedi wedi bod o ran rhai ymweliadau o achos newidiadau i
ddarparwyr y gwasanaeth ond byddai'r wybodaeth ddiweddaraf yn cael ei darparu
mewn cyfarfod yn y dyfodol.

O gofio'r wybodaeth ddiweddaraf oedd wedi dod i law, roedd y Bwrdd Cynllunio
Rhanbarthol wedi bod yn ddatblygiad cadarnhaol ar gyfer mynd ir afael a
chamddefnyddio sylweddau ar lefel leol ac roedd yn fwy effeithiol nag y gallai
gwasanaeth cenedlaethol fod. Roedd y Cyfarwyddwr Cymunedol (Sicrwydd,
Diogelwch a Gwella) yn cytuno a dywedodd fod cael ‘mas critigol’ a'r cydbwysedd
iawn rhwng anghenion lleol a rhanbarthol yn allweddol o ran mynd it afael a
materion fel hyn. Awgrymodd y byddai gwasanaeth ar gyfer Cymru gyfan yn llai
hyblyg o ran anghenion lleol ac y byddai angen cyllid ychwanegol i'w weinyddu.
Ychwanegodd fod y Bwrdd Cynllunio Rhanbarthol yn hyblyg iawn o ran anghenion
lleol a'i fod yn gymharol rad gan taw partneriaeth o sefydliadau a ai i'r afael a
chamddefnyddio sylweddau ydoedd, lle roedd y rhan fwyaf o'r cyllid yn mynd yn
uniongyrchol i'r gwasanaethau rheng flaen.

PENDERFYNWYD YN UNFRYDOL dderbyn yr adroddiad.

6. ADRODDIAD DIWEDD BLWYDDYN YNGHYLCH RHEOLI PERFFORMIAD - laf
EBRILL 2014 HYD AT 31lain MAWRTH 2015

Rhoddodd y Pwyllgor ystyriaeth i'r Adroddiad Diwedd Blwyddyn ynghylch Rheoli
Perfformiad ar gyfer y gwasanaethau oedd yn ei gylch gwaith am y cyfnod rhwng
laf Ebrill 2014 a 31ain Mawrth 2015. Trafodwyd y materion canlynol wrth ystyried yr
adroddiad:

Cyfeiriwyd at effaith gweithdrefnau cofnodi newydd yr Heddlu ar ffigyrau troseddau
a cheisiwyd eglurhad a ellid cofnodi honiadau a wnaed it Heddlu yn wahanol.
Dywedodd y Rheolwr Diogelwch Cymunedol wrth y Pwyligor fod y system newydd
hon ar waith ar draws y DU a bod yn rhaid eu cofnodi fel digwyddiadau neu
droseddau, yn dibynnu sut roedd yr unigolyn oedd yn gwneud yr honiadau'n
dehongli'r sefylifa.

Cyfeiriwyd at y Fforwm Trafnidiaeth Lleol ac yn dilyn diddymiad Consortiwm
Cludiant Integredig De-orllewin Cymru (SWWITCH), gofynnwyd sut roedd Dinas-
ranbarth newydd Bae Abertawe yn cael gwybod am faterion trafnidiaeth a sut roedd
yn dylanwadu arnynt, o gofio nad oedd gan y Fforwm Trafnidiaeth newydd statws
ffurfiol. Dywedodd y Pennaeth Trafnidiaeth a Pheirianneg fod gan bedwar
Awdurdod Lleol yn ne-orllewin Cymru y weledigaeth i ddatblygu Cynllun
Trafnidiaeth Lleol ar y cyd a oedd wedi cael ei gymeradwyo gan Fwrdd Dinas-
ranbarth Bae Abertawe. Y Cynllun Trafnidiaeth Lleol oedd yn pennu'r
blaenoriaethau o ran trafnidiaeth ar gyfer yr ardal ac roeddent wedi'u cyflwyno i
Lywodraeth Cymru ac wedi cael eu cymeradwyo ganddi. O safbwynt Sir
Gaerfyrddin, roedd yn cydnabod bod y cyllid oedd wedi cael ei roi'n ddiweddar i
Ffordd Gyswilit Gorllewin Caerfyrddin a Ffordd Gyswllt Economaidd Cross Hands yn
ddatblygiadau cadarnhaol iawn. Ychwanegodd Cyfarwyddwr Dros Dro yr
Amgylchedd fod Sir Gaerfyrddin yn adolygu ei Strategaeth Adfywio ar hyn o bryd ac
y byddai hyn yn rhoi cyfle it Awdurdod dynnu sylw Bwrdd y Dinas-ranbarth at
faterion cysylltiedig a thrafnidiaeth.

Gofynnwyd a ellid gwneud rhagor i glirio hen linellau rheilffordd nad oeddent yn cael
eu defnyddio mwyach er mwyn adfywio pentrefi a phentrefi bach, yn ogystal a
darparu llwybrau mwy diogel i gerddwyr a beicwyr mewn ardaloedd gwledig. Bu i'r
Pennaeth Trafnidiaeth a Pheirianneg gydnabod bod gwaith wedi'i gwblhau'n
ddiweddar ar nifer o draciau beicio yn cynnwys hen lwybr y gamlas ym Mhen-bre.
Yn y tymor hir, roedd y Cynllun Trafnidiaeth Lleol yn cynnwys datblygu llwybrau yn
Nyffryn Tywi ar hen linell y rheilffordd, yr oedd potensial economaidd ganddi o ran
twristiaeth. Fodd bynnag byddai unrhyw waith yn y dyfodol yn dibynnu ar y cyllid
fyddai ar gael.

Mynegwyd pryder ynghylch y cynnydd o 74% mewn troseddau rhyw (o 118 i 276) ar
ddiwedd y flwyddyn. Bu i'r Rheolwr Diogelwch Cymunedol gydnabod bod hwn yn
destun pryder, ond bernid taw'r rheswm dros y cynnydd oedd am fod troseddau yn
y gorffennol a throseddau diweddar yn cael eu cofnodi'n awr yn dilyn nifer o
achosion roedd llawer o sylw wedi cael ei roi iddynt. Ychwanegodd Cyfarwyddwr y
Gwasanaethau Cymunedol fod hon yn duedd ar draws y DU ond nad oedd
tystiolaeth o gynnydd mewn achosion newydd neu gyfredol. Ychwanegodd fod yr
hyn a gai ei gategoreiddio’'n 'drosedd' wedi newid llawer iawn dros y blynyddoedd, a
oedd yn rheswm arall dros y cynnydd hwn yn y ffigyrau.

Trafodwyd cyllido llwybrau bysiau Traws-Cambria yn y dyfodol, a cheisiwyd
eglurhad ynghylch cyllido'r llwybr yn y dyfodol. Dywedodd y Pennaeth Trafnidiaeth a
Pheirianneg fod cyllid wedi cael ei sicrhau ar gyfer blwyddyn 2015/16, ac er nad
oedd sicrwydd ar 6l y cyfnod hwn, byddai swyddogion yn dal i weithio gyda
Llywodraeth Cymru ac i lobio dros fuddsoddiad. Ychwanegodd fod gwelliannau
sylweddol wedi bod it gwasanaeth ers ei ad-drefnu, yn enwedig o ran ei
brydlondeb.

Trafododd y Pwyllgor ddamweiniau traffig ffordd, yn enwedig mewn perthynas a
beicwyr modur ac awgrymwyd bod y ffigyrau ar gyfer y nifer oedd wedi cael eu lladd
yn gamarweiniol gan fod y mwyafrif ohonynt o'r tu allan i'r sir. Hefyd gofynnwyd a
oedd canran y damweiniau roedd beicwyr modur yn rhan ohonynt ond lle roedd y

ddamwain wedi'i hachosi gan gerbyd arall, yn hysbys. Dywedodd y Pennaeth
Trafnidiaeth a Pheirianneg wrth y Pwyllgor fod nifer y beicwyr modur a gai eu lladd
neu eu hanafu'n ddifrifol ar ffyrdd Cymru yn cynyddu a bod hyn yn dilyn y duedd ar
draws y DU. Ychwanegodd fod swyddogion bellach yn dadansoddi'r holl ddata
oedd ar gael yn fwy manwl, gan gynnwys o ble roedd y beicwyr hynny a gai eu lladd
neu eu hanafu'n ddifrifol yn Sir Gaerfyrddin yn dod, er mwyn targedu ymyriadau fel
hyfforddiant.

PENDERFYNWYD derbyn yr adroddiad.

7. ADRODDIAD MONITRO YNGHYLCH CYLLIDEB REFENIW A CHYLLIDEB
GYFALAF 2014/15

Rhoddodd y Pwyllgor ystyriaeth i Adroddiadau Monitro y Gyllideb Refeniw a'r
Gyllideb Gyfalaf ar gyfer y Gwasanaethau Technegol, Gwasanaeth Diogelu'r
Cyhoedd a'r Gwasanaeth Diogelwch Cymunedol, mewn perthynas a'r sefyllfa ar
ddiwedd blwyddyn ariannol 2014/15. Codwyd y materion canlynol wrth ystyried yr
adroddiad:

Ceisiwyd eglurhad ynghylch yr arian oedd wedi ei wario ar hen Safle Tirlenwi Wern-
ddu. Dywedodd Cyfrifydd y Grwp nad oedd ganddi'r wybodaeth wrth law ond y
gellid cael eglurhad ynghylch hyn a rhoi gwybod i'r Pwyllgor am y rheswm.

Cyfeiriwyd at drafnidiaeth ysgol a cheisiwyd eglurhad ynghylch cyllido'r gwasanaeth
yn y dyfodol. Dywedodd y Pennaeth Trafnidiaeth a Pheirianneg wrth y Pwyllgor fod
trafodaethau adeiladol ynghylch trafnidiaeth ar 61 16 oed yn parhau. Hefyd roedd
swyddogion mewn trafodaethau ag ysgolion enwadol a'r Esgobaeth Gatholig yn
dilyn y dyfarniad llys diweddar i her a ymwnai & Dinas a Sir Abertawe.

Gofynnwyd am y diweddaraf ynghylch cyfleuster Parcio a Theithio Nant-y-ci.
Dywedodd y Pennaeth Trafnidiaeth a Pheirianneg wrth y Pwyllgor fod trafodaethau
a'r Bwrdd lechyd yn parhau a bod incwm yn cynyddu. Fodd bynnag, nid oedd y
niferoedd a ddefnyddiai'r gwasanaeth mor fawr a'r hyn oedd wedi cael ei obeithio,
ond roedd ymdrechion i gynyddu'r niferoedd oedd yn defnyddio'r gwasanaeth
penodol hwn ar waith hefyd.

PENDERFYNWYD YN UNFRYDOL dderbyn yr adroddiad.

8. Y PWYLLGOR CRAFFU - DIOGELU'R CYHOEDD A'R AMGYLCHEDD: Y
DIWEDDARAF YNGHYLCH CAMAU GWEITHREDU AC ATGYFEIRIADAU

Bu'r Pwyllgor yn ystyried adroddiad diweddaru a fanylai ar y cynnydd o ran y camau
gweithredu, y ceisiadau, neu'r atgyfeiriadau oedd wedi deillio o gyfarfodydd
blaenorol y Pwyllgor Craffu. Codwyd y mater canlynol wrth ystyried yr adroddiad:

Ceisiwyd eglurhad ynghylch pryd y byddai'r adolygiad gorchwyl a gorffen
arfaethedig yn dechrau. Dywedodd y Cadeirydd wrth y Pwyllgor fod gwaith paratoi

wedi dechrau eisoes ac y byddid yn cysylltu ag Arweinwyr y Grwpiau cyn bo hir i
gael eu henwebiadau.

PENDERFYNWYD bod yr adroddiad diweddaru yn cael ei dderbyn.

9. EITEMAU AR GYFER Y DYFODOL

PENDERFYNWYD nodi'r rhestr o eitemau ar gyfer y dyfodol a oedd i'w
hystyried yn y cyfarfod nesaf ddydd Gwener 18fed Medi 2015.

10. LLOFNODI BOD COFNODION CYFARFODYDD Y PWYLLGOR AR 15FED MAI
A 8FED MEHEFIN 2015 YN GYWIR

Cyfeiriwyd at y trafodaethau yng nghyfarfod y Pwyllgor ar 8fed Mehefin (Eitem 7 —
Eitemau ar gyfer y Dyfodol) ynghylch a oedd yr Uned Hawliau Tramwy Cyhoeddus
wedi'i chynnwys bellach yng nghylch gwaith y Pwyllgor. Bu it Ymgynghorydd
Cynorthwyol a Chyfarwyddwr Dros Dro yr Amgylchedd gadarnhau, er bod yr Uned
wedi symud i Adran yr Amgylchedd, mai cyfrifoldeb y Pwyllgor Craffu - Cymunedau
oedd monitro gwaith yr Uned o hyd.

PENDERFYNWYD llofnodi bod cofnodion y cyfarfodydd ddydd Gwener 15fed
Mai 2015 a dydd Llun 8fed Mehefin 2015 yn gywir.

LLOFNODWYD: (Cadeirydd)
Y DYDDIAD:

